
BASES DO CONCURSO DE VÍDEO TIKTOK 
“FERROL PATRIMONIO MUNDIAL” 

 
 
Na procura de promover a candidatura de Ferrol a Patrimonio Mundial da Unesco e de 
divulgar entre os escolares da cidade a importancia dos bens que integran dita 
candidatura, o Concello de Ferrol pon en marcha unha serie de iniciativas de creación e 
didácticas nos colexios e institutos.  
 
Unha destas actividades é o “Concurso de vídeo Tiktok Ferrol Patrimonio Mundial”, 
destinado ao alumnado de Segundo Ciclo de Educación Secundaria (3º e 4º da ESO). O 
obxectivo de dito certame é o de motivar os e as estudantes a reflexionar sobre a 
importancia patrimonial da súa cidade, a coñecela máis en profundidade e a 
convertérense tamén eles e elas en divulgadores e promotoras da candidatura. Para 
iso proponse a creación, individual ou por parellas, dun vídeo creativo, dinámico e 
desenfadado de promoción da candidatura de Ferrol. 
 
A través da web www.ferrolpatrimoniomundial.gal pódense consultar os elementos e bens 
que integran a candidatura así como o que significa ser Patrimonio Mundial da Unesco. 
 
O alumnado poderá participar no concurso entre o 20 de outubro e o 1 de decembro.  
 
O vídeo, para o que só se debe empregar material audiovisual propio, editado na 
opción “Privado” da aplicación e gardado no dispositivo do alumno ou alumna ou través 
da opción “Compartir” da app Tiktok (para que conserve o tamaño, o peso, os logos e o 
selo da rede social) enviarase ao e-mail escolas@ferrolpatrimoniomundial.gal 
no que deben constar: 

- A ligazón ao vídeo. 
- O nome do participante ou participantes, o curso e o centro de ensino. 
-  

A duración do  vídeo non poderá exceder de 1 minuto. 
 
A organización poderá reeditar os vídeos se precisa incorporar cabeceiras ou créditos. 
 
Unha vez recollidos todos os vídeos participantes, a organización do concurso fará unha 
selección dos 10 vídeos cunha maior orixinalidade, mellor calidade creativa e 
divulgativa, e 5 de decembro serán publicados na rede oficial de Instagram da 
candidatura (@ferrol_patrimoniomundial). Desde entón até as 15 horas do sábado 10 
de decembro, o vídeo que consiga un maior número de “Gústame” será proclamado 
vencedor.  
 
As redes da candidatura publicarán o nome ou nomes dxs gañadorxs o 11 de 
decembro. O premio, que consistirá nunha Tablet, entregarase no acto de clausura das 
actividades, que terá lugar no mes de decembro. 
 
Datas 
• Prazo de envío dos vídeos: do 20 de outubro ao 1 de decembro. 
• Publicación dos vídeos Tiktok na rede Instagram da candidatura: 5 de decembro. 
• Resultará gañador o vídeo que máis “Gústame” acade entre o 5 e o 10 de decembro 
(até as 15 horas). 
• O 11 de decembro publicarase nas redes o nome do/da gañador/a ou gañadores/as. 
 

http://www.ferrolpatrimoniomundial.gal/
mailto:escolas@ferrolpatrimoniomundial.gal


*Instagram e TikTok non patrocinan, avalan nin administran de modo algún o concurso, nin están asociados 
a el. Os centros escolares e o alumnado desvincúlanse totalmente de Instagram e TikTok e deben ser 
conscientes de que están a proporcionar a súa información á organización destas actividades escolares e 
ao Concello de Ferrol e non a Instagram e TikTok. A información persoal que proporcione só se utilizará para 
tramitar a participación no concurso e para comunicar os resultados no caso de que resultase gañador/a. 
 
*Non se aceptarán vídeos con contido abusivo, obsceno, violento, racista, sexista, ameazante ou que 
vulneren calquera dereito fundamental. 
 
*Utilización dos vídeos e protección de datos. 
O vídeo gañador pasará a ser propiedade do Concello de Ferrol, que adquire todos os dereitos sobre o 
mesmo. A participación no concurso implica a cesión gratuíta dos dereitos de explotación nos termos 
previstos no artigo 48 e seguintes do Texto Refundido da Lei de Propiedade Intelectual, cedendo 
expresamente o dereito de utilización, reprodución e divulgación, reservándose o Concello o dereito a 
utilizar o traballo premiado en futuras edicións ou actividades con fins promocionais.  
 
*Aceptación das bases. 
O feito de concorrer ao presente concurso supón a aceptación das súas bases, das súas instrucións e da 
súa resolución, e a renuncia a calquera tipo de reclamación. Calquera circunstancia non prevista nestas 
bases será resolta pola organización. 
 


